
Ներածություն 

 
Աշխատանքի թեման է «Դերային խաղ» բանավոր խոսքի ուսուցումը դերային խաղի միջոցով: 

 
21- րդ դարում օտար լեզվով հաղորդակցման պահանջարկը մեծ է, քանի որ դա է ստեղծում կամուրջ երկրների 

միջև, հնարավորություն է տալիս ծանոթանալ տարբեր երկրների մշակույթներին, նրանց ավանդույթներին: 

Օտար  լեզուների  ուսուցման  գլխավոր  առանձնահատկությունը  խոսքային գործունեության  բոլոր  տեսակների 

ավելի սերտ փոխկապակցված ուսուցումն է: Աշխատանքում ներկայացվում է, մասնավորապես, բանավոր խոսքի 

ռեպրոդուկտիվ տեսակների հաղորդակցական 2 ձևերի, մենախոսության և երկխոսության բնութագրումը և դրանց 

ուսուցման կազմակերպումը: 

Բանավոր խոսքի ուսուցումը նախատեսում է, ինչպես երկխոսության, այնպես էլ մենախոսության 

ուսուցումը, ինչպես նաև դերային խաղերի կիրառությունը, որոնք զարգացնում են աշակերտների գործնական 

հմտությունները, հաղորդում գիտելիքներ և դրանք կիրառելու հնարավորություններ: Դրանց նպատակները, փուլերը, 

տեսակները։ 

Դերային խաղն արդյունավետ իրականացնելու նախապայամանը առաջարկվող դերային իրավիճակի 

իրականությանը հնարավորինս մոտ լինելու մեջ է: Խաղը հաճախ կառուցվում է պոտենցիալ կոնֆլիկտների շուրջ: 

Այն օգտակար է, երբ փորձ է արվում ցույց տալ, որ նույն թեմայի շուրջ տարբեր մարդիկ կարող են տարբեր 

կարծիքներ ունենալ: Երևակայական իրավիճակներ ստեղծելու փաստը զարգացման տեսանկյունից կարելի է 

մեկնաբանել, որպես վերացական մտածողության զարգացման միջոց: Խաղը երեխայի համար աննպատակ 

գործողություն չէ, այն խիստ նպատակային է: 

Հետազոտական աշխատանքի նպատակը. Հետազոտական աշխատանքի նպատակն է ուսումնասիրել և 

հետազոտել թեմայում առկա առանձնահատկություններն ու կարևորությունները: 

Հետազոտական աշխատանքի խնդիրները. Հետազոտական աշխատանքի նպատակներից է նաև 

ուսումնասիրությունների արդյունքում վեր հանել թեմայում առկա խնդիրները և առաջարկել վերջիններիս 

լուծման հնարավոր տարբերակներ: 

 
Աշխատանքի կատարման ընթացքում օգտագործված  մեթոդները. 

 

 Խաղային մեթոդ 

 
 Գործնական ուսուցման մեթոդ 

 
 Ակտիվ ուսուցման մեթոդ 

 
 Ընդհանուր հարց ու պատասխանի մեթոդ 

 
 Հարցադրումների մեթոդ 

 
 Հետազոտական մեթոդ 

 
 

Այսպիսով, բանավոր հաղորդակցությունը, բարդ, բազմաբաղադրիչ երևույթ է,որի բաղադրիչները հանդես են 

գալիս միասին՝ որպես մեկ ամբողջություն: Սովորողների բանավոր, արդյունավետ հաղորդակցություն 

ապահովելու համար այն անհրաժեշտ է ձևավորել և զարգացնել ուսուցման բոլոր աստիճաններում: 

Այս թեմայի շրջանակներում անդրադառնալու ենք դերային խաղերի նպատակներին, առավելություններին՝ 

որպես օտար լեզվի ուսուցման մեթոդ, դերային խաղերի փուլերին, տեսակներին և ներկայացնելու ենք դերային խաղեր, 

որոնք կիրառվել են մեր կողմից ֆրանսերենի՝ որպես երրորդ օտար լեզվի դասերին: 

1. Բանավոր խոսքի ուսուցումը որպես հաղորդակցման միջոց 

 
21-րդ դարում մեր օրերի հասարակությունը կրթությունից պահանջում է աճեցնել համակողմանի 

զարգացած լայն մտահորիզոն ունեցող, դաստիարակված, բարոյապես զարգացած սերունդներ: 

Այդ խնդիրները կարելի է լուծել միայն ու միայն բարեփոխված կրթության և ինքնակրթության՝ դրանց 

բոլոր աստիճանները անցնելու, կայուն ու խոր գիտելիքներ ձեռք բերելու, տեսությունն ու պրակտիկան 

զուգակցելու, յուրացրած գիտելիքները, կարողություններն ու հմտությունները կյանքում կիրառելու միջոցով: 

Բնական և տեխնիկական առարկայի ուսումնասիրության ընթացքում ձևավորվող կարողությունը ու 

հմտությունը բնորոշ են տվյալ գիտությանը կամ էլ ներդրվում են պրակտիկայում: Այսինքն, այդ առարկաների 

ուսուցումը հետապնդում է 2 նպատակ՝ 

 կրթական 

 
 դաստիարակչական 

 
 

Իսկ օտար լեզվի դասավանդումը ունի հետևյալ նպատակները՝ 

 
 կրթադաստիարակչական 

 
 հաղորդակցական 

 
 

Այսպիսով, օտար լեզվի դասավանդման առաջնային նպատակը հաղորդակցվելն է: Ի տարբերություն այլ 

առարկայի, օտար լեզվի օբյեկտը ոչ թե գիտություն է լեզվի մասին, այլ լեզվի միջոցով ծավալվող խոսքային 

գործունեություն: 

Ի՞նչ է հաղորդակցումը: Այն տեղեկատվություն փոխանցումն է մարդուց մարդ, բազմաշերտ գործընթաց, որը 

ենթադրում է և՛ անձանց, և՛ մարդկային խմբերի միջև շփման զարգացում: Դպրոցում օտար լեզվի ուսուցումը 

կազմակերպվում է հաղորդակցական սկզբունքի վրա, այսինքն աշակերտը սովորում է ինֆորմացիա ընդունելու 

և հաղորդելու կարողությունը: 

Բանավոր խոսքը հանդիսանում է ինչպես ուսուցման նպատակ, այնպես էլ միջոց: Նրա 

կարողությունների ձևավորումը սկսվում է լեզվական նյութի ձեռք բերման և նրա կիրառման հմտությունների որոշակի 

ավտոմատացումից հետո: Այդ պատճառով էլ բանավոր խոսքի ուսուցման սկզբնական աստիճանը բանավոր խոսքի 

նախապատրաստական շրջանն է, իսկ հաջորդ աստիճաններում, երբ սովորողը տիրապետում է բառերի որոշակի 

քանակի, այնուհետև նախադասություններ է արտաբերում, ինչպես նաև կառուցում է կապակցված խոսքի 

հատվածներ: 

Ի՞նչ պետք է դնել խոսելու կարողությունների ձևավորման հիմքում՝ 

 
 տեսողական թե լսողական ընկալում 

 
 կապակցված տեքստ թե առանձին նախադասություններ 

 
 մենախոսություն թե երկխոսություն, իսկ եթե երկուսն էլ, ապա ո՞ր հաջորդականությամբ 

 
 նախապատրաստված թե չնախապատրաստված խոսք 

 
 թեմա թե իրադրություն: 

 
Բանավոր խոսքի ռեպրոդուկտիվ կողմը հաղորդակցական 2 ձև ունի: Ստորև ներկայացնենք վերոնշյալ 2 

ձևերի բնութագրերը և նրանց ուսուցման ձևերն ըստ աղյուսակների: 

Մենախոսության օրինակ 

Երկխոսության օրինակ 

3. Դերային խաղ 

 
Դերային խաղն ունի ուսուցանող, դաստիարակող և պրակտիկ մեծ հնարավորություններ: Այն խոսքային, 

խաղային և ուսուցման միաժամանակյա գործընթաց է: Խաղի ընթացքում երեխան գտնվում է խոսքային 

պատրաստակամության մեջ, ուշադիր լսում է ուսուցչին և ընկերներին: Անընդհատ կրկնվող բառերը չեն 

հոգնեցնում ու ձանձրացնում նրան: 

Հաղորդակցական հմտություններին տիրապետելու միջոցով սկիզբ է դրվում մի ինքնատիպ ուսումնական 

եղանակի, որը դերային խաղն է: Դերային կամ ստեղծագործական խաղը գիտելիքը կամ ընթերցածն 

անձնավորելու փորձ է: Այն արդյունավետ ձև է, որը խրախուսում է աշակերտներին ստանձնել դերեր՝ փորձելով 

պատկերացնել, թե ինչ կանեին տվյալ դերում կամ իրավիճակում հայտնվելու դեպքում: 

Այս կամ այն խնդրի լուծմանը միտված՝ դերախաղը խթանում է սովորողների բանավոր հաղորդակցումը: 

Դերային խաղն արդյունավետ իրականացնելու համար պետք է առաջարկվող իրավիճակները հնարավորինս մոտ 

լինեն իրականությանը: Դրանք կարող են ունենալ հստակ կառուցվածք կամ լինել ազատ: Այն նպաստում է 

հիշողության մարզանքին, ստեղծագործական երևակայության զարգացմանը, հաղորդակցման հմտությունների 

ամրապնդմանը: 

Դերային խաղերի առավելությունը կայանում է նրանում, որ այն հաճույք է պատճառում խաղացողին: Հենց 

սովորողները սկսում են հասկանալ, թե ինչ է իրենցից պահանջվում, նրանք հաճույքով ազատություն են տալիս 

իրենց երևակայությանը: Խաղի ընթացքում երեխան գտնվում է «խոսքային պատրաստակամության» մեջ, ուշադիր 

լսում է ուսուցչին և դասընկերներին: Այն շփման հզոր մոդել է, որը խաղարկում է հնարավոր իրավիճակներ՝ 

դպրոցում, գրադարանում, խանութում, տանը, փողոցում, այլուր: Այնպիսի թեմաների ուսումնասիրությունը, 

ինչպիսիք  են «Ծանոթությունը», «Դպրոցական կյանքը», «Կինոն և թատրոնը», «Սպորտը», 

«Բնապահպանությունը», «Արձակուրդները», կատարում են մեկ կամ մի քանի դերախաղի միջոցով: Դերային խաղի 

 
կարևորագույն նպատակն է խթանել սովորողի ստեղծարար և արտահայտչական 

ինքնավարությունը այնպիսի միջնորդավորությամբ, որը կարող է և պետք է լինի հաճելի: 

 
Դերային խաղերի իրականացման ժամանակ պետք է առանձնացնել նաև դիտորդների մի խումբ, որը կզբաղվի 

գործունեության իրականացման վերլուծությամբ և գնահատմամբ։ Իհարկե անհրաժեշտ է երբեմն 

փոխանակումներ կատարել, դերակատարները դառնան դիտորդներ և հակառակը` միօրինակությունից խույս 

տալու նպատակով։ Դերախաղի գրագետ իրականացումն անգնահատելի օգուտ է բերում մասնակիցներին: Դրանք 

ցանկալի է անցկացնել պարապմունքի մեջտեղում: Մեթոդը պետք է կիրառել շատ զգույշ: Ցանկալի է, որ 

խմբերը լինեն փոքր: Եթե մի խումբը խաղում է, մյուսը լինում է դիտորդ: Դերախաղը մասնակիցներին 

հնարավորություն է տալիս հասկանալ, թե ինչպես են իրենց զգում այլ մարդիկ, երբ առնչվում են ինչ-ինչ 

իրավիճակների հետ: Դերային խաղը երեխայի համար սիրելի, զվարճալի, հետաքրքիր խաղ է, որը զարգացնում 

է  նրա  խոսքը,  ստեղծագործական  ունակութունները,  ինքնուրույնությունը,  խմբով  խաղալու  -  աշխատելու 

հմտությունները: Սա ձեռք բերած գիտելիքների կամ փորձի հարստացման միջոց է: Կատարելով որևէ դեր` 

երեխան ձգտում է ըստ համապատասխան իրավիճակի դրսևորել այն և հասցնել ավարտին: Դերախաղը 

մասնակիցներին հնարավորություն է տալիս բացահայտել իրենց ընդունակությունները: 

Հոգեբանների կարծիքով դասապրոցեսում խաղի միջոցով ստեղծված խթանումը (խաղային խթանումը) պետք 

է կիրառվի ճանաչողական, էսթետիկական, հաղորդակցական խթանումների հետ միասին: Խաղի ընթացքում երեխան 

գտնվում է խոսքային պատրաստակամության մեջ, ուշադիր լսում է ընկերներին: Անընդհատ կրկնվող բառերը չեն 

հոգնեցնում ու ձանձրացնում նրան: 

4. ԴԵՐԱՅԻՆ ԽԱՂԻ ՆՊԱՏԱԿՆԵՐԸ 

 
Դերային խաղերը գործողության տեսակ են, որի մասնակիցները գործում են ընտրված դերերի 

շրջանակներում, ղեկավարվում են ընտրված դերի միջավայրի տրամաբանությամբ և գործում են արդեն եղած սյուժեով, 

կամ հենց իրենք են ստեղծում սյուժեն։ Այսինքն, դերային խաղն իրենց ներկայացնում է մեկ կամ մի խումբ 

անձանց կողմից որոշակի իրադրության խաղային մոդելավորում։ 

Անհատի վարքի հմտությունների ձևավորման հզոր միջոցներից մեկն է համարվում դերային խաղը: Այն 

խոսքային, խաղային և ուսուցման միաժամանակյա գործընթաց է: Դերային խաղն ունի ուսուցանող, դաստիարակող և 

պրակտիկ մեծ հնարավորությունների նպատակ: 

Դերային խաղը իրադրությամբ ղեկավարվող խոսքային վարժություն է, որն ուղղված է խոսքային և 

հաղորդակցական հմտությունների կատարելագործմանը և օտար լեզվով խոսելու կարողություննրի զարգացմանը: 

Լինելով հաղորդակցման ուսուցման կազմակերպման յուրահատուկ ձև՝ դերային խաղերը հեշտությամբ են 

ներմուծվում դասի մեջ, քանի որ այն միևնույն ժամանակ խոսքային, խաղային և ուսումնական գործընթաց է: 

Դերախաղը միջոց է կրկնելու, ստուգելու և ամրապնդելու սովորածը։ Այն նաև նպաստում է սեփական 

վարքագիծը գիտակցաբար դրսևորելուն, նոր վարքագծին վարժվելուն և դիտողականության ու հետադարձ կապի 

հմտությունը զարգացնելուն։ 

Դերային խաղը կարող է կիրառվել որպես օտար լեզվի ուսուցման մեթոդ տարբեր տարիքի և լեզվի 

տիրապետման տարբեր մակարդակ ունեցող սովորողների համար: Դերային խաղը կարելի է դիտարկել որպես օտար 

լեզվով հաղորդակցվելու ամենաճշգրիտ մոդելը, որովհետև այն հանդիսանում է իրականության կրկնօրինակում։ 

Դերային խաղերի ընտրությունը՝ որպես օտար լեզվի ուսուցման մեթոդ, լուծում է երկու կարևորագույն խնդիր՝ 

ծառայում է ուսուցման հիմնական նպատակի իրականացմանը և նպաստում սովորողների մոտիվացիային: 

Դերային խաղերն օգնում են խոսքային իրադրությունը մոտեցնել բնական միջավայրին, նպաստում են 

լեզվական նյութի արդյունավետ մշակմանը և գիտելիքների գործաբանական կիրառությանը: 

Խաղային իրադրությունը կամ դերային խաղի սցենարը կարող են լինել իրական կամ ոչ իրական։ Դերային 

խաղի նպատակն է այնպես անել, որ սովորողները ինքնադրսևորվեն հնարավորինս ինքնուրույն, ստեղծագործաբար 

և այնպես, որ այդ գործողությունը նրանց հաճույք պատճառի: 

 

Դերային խաղերի իրականացման փուլերը 
 
 

 
 

1. Համատեքստի, դերերի, 

առաջադրանքի պարզաբանոում / 

1ա. Լեզվական նյութի նախնական իրականացում 

1բ. Կարճ ցուցադրում 

1գ. Նույն դերն ունեցողների միասին 

ԴԵՐԱՅԻՆ ԽԱՂԻ ՓՈՒԼԵՐԸ, ՏԵՍԱԿՆԵՐԸ 

 
Դերային խաղի արդյունավետ իրականացման համար կարևոր է ճիշտ և հանագամանորեն կազմակերպել այն։ 

Դրա համար անհրաժեշտ է իմանալ դերային խաղի փուլերը և տեսակները: 

Դերային խաղի փուլերն են՝ 

 
1. ԴԵՐԱՅԻՆ ԽԱՂԻ ՊԼԱՆԱՎՈՐՈՒՄ: 

 
Դերային խաղի նախապատրաստումն սկսվում է սցենարի մշակմամբ, իրավիճակի, օբյեկտների 

պայմանական արտահայտությամբ: Հետո կազմվում է դերային խաղի անցկացման պլանը: Ուուցիչը պետք է ունենա 

խաղի իրականացման ընդհանուր նկարագիրը և հստակ պատկերացնի գործող անձանց բնութագրիչ 

յուրահատկությունները: 

 

2. ԴԵՐԱՅԻՆ ԽԱՂԻ ԲՈՎԱՆԴԱԿՈՒԹՅԱՆ, ԴԵՐԵՐԻ, ՆՊԱՏԱԿԻ ՆԵՐԿԱՅԱՑՈՒՄ։ 

 
Այս փուլի ընթացքում ներկայացվում են դերային խաղի թեման, նպատակը, գործող անձանց, լեզվական 

միջոցները, բառապաշարը, կատարվում է դերերի բաժանում, հակիրճ ներկայացվում է դերային խաղը: Տրվում են 

նախօրոք պատրաստված անհրաժեշտ նյութերը,բացատրվում են խաղի կանոնները: Սովորողները նախապատրաստում են 

դերը, անհրաժեշտության դեպքում դիմում են ուսուցչին լրացուցիչ բացատրություններ ստանալու համար: 

Անհրաժեշտ  է  հետևել  սովորողների  գործողություններին,  անհրաժեշտության  դեպքում  լրացուցիչ  աշխատանք 

տանել շուտ ավարտած աշակերտների հետ: 

 

3. ԴԵՐԱՅԻՆ ԽԱՂԻ ԻՐԱԿԱՆԱՑՈՒՄ: 

 
Այս փուլում տեղի է ունենում դերային խաղի իրականացումը: Յուրաքանչյուր սովորող խաղում է իրեն 

հանձնարարված իրադրությունը՝ կատարելով որոշակի դեր: Այս փուլի ընթացքում ուսուցչի միջամտությունը պետք 

է լինի նվազագույնը։ 

4. ԻՐԱԿԱՆԱՑՎԱԾ ԴԵՐԱՅԻՆ ԽԱՂԻ ՎԵՐԼՈՒԾՈՒԹՅՈՒՆ, ԸՆԴՀԱՆՐԱՑՈՒՄ 

Դերային խաղի ավարտից հետո ուսուցիչն աշակերտների հետ կատարում է ընդհանրացում, սովորողները 

փոխանակվում  են  կարծիքնրերով՝  ինչը  ստացվեց  կամ  չստացվեց,  ինչի  շուրջ  կարելի  է  աշխատել:  Վերջում 

ուսուցիչը մատնանշում է գրանցած հաջողություննրը, նշում սխալները, կատարվում է գնահատում: Գնահատումը 

կարելի է իրականացնել հետևյալ կերպ՝ 

 

 
Ա. Ինքնագնահատում 

Բ. Գործողության գնահատում դերային խաղը դիտող աշակերտների կողմից 

Գ. Ուսուցչի կողմից դերային խաղի գնահատում 

 
 

5. ԴԵՐԱՅԻՆ ԽԱՂԻ ԶԱՐԳԱՑՈՒՄ 

Ա. Նոր տեքստերի կազմում 

Բ. Լեզվաբանական աշխատանք սխալների շուրջ 

Այս փուլը կարելի է կիրառել նաև որպես տնային հանձնարարություն: 

 
 

ԴԵՐԱՅԻՆ ԽԱՂԵՐԻ ՏԵՍԱԿՆԵՐՆ ԵՆ՝ 

1. Տեղեկույթի փոխանակում 

 
2. Դերային խաղ՝ ըստ սցենարի 

 
3. Միջանձնային հարաբերությունների  հաստատում 

 
4. Դերային խաղեր՝ տարբեր խոսքային և ոչ խոսքային  գործողությունների կիրառմամբ 

 
Օրինակ՝ սովորողներին առաջարկվում է դերային խաղ «Գուշակիր բառ» թեմայով: Աշակերտներից մեկը 

ժեստերի օգնությամբ բացատրում է ուսուցչի կողմից նրա ականջին ասած ֆրանսերեն բառը, իսկ աշակերտները պիտի 

գուշակեն բառը: Նա, ով առաջինն է գուշակում բառը ստանում է իրավունք բացատրելու հաջորդ բառը: 

Բացատրությունները կարող են լինել երրորդ օտար լեզվի դեպքում հայերեն կամ ֆրանսերեն,իսկ ֆրանսերեն 

լեզվին ավելի լավ տիրապետող աշակերտների դեպքում՝ միայն ֆրանսերեն: 

Ստորև ներկայացվում են դերային խաղեր` կիրառված ֆրանսերենի դասերին, տարբեր դասարաններում իրենց 

մեթոդական ցուցումներով 

5. Դերային խաղի առավելություններն ու սահմանափակումները 
 
 
 
 
 

ԱՌԱՎԵԼՈՒԹՅՈՒՆՆԵՐ ՍԱՀՄԱՆԱՓԱԿՈՒՄՆԵՐ ԵՎ 

 
ԹԵՐՈՒԹՅՈՒՆՆԵՐ 

 Թարմություն, ակտիվություն է մտցնում 

դասապրոցեսի մեջ: 

 Հնարավորություն է տալիս կենտրոնանալու 

իրական խնդիրների վրա: 

 Հնարավոր է լինում պարզ կերպով 

ներկայացնել բարդ հիմնախնդիրները: 

 Ստեղծում է այնպիսի միջավայր, որ 

աշակերտներն արագ կողմնորոշվում են 

իրավիճակի գնահատման և իրենց 

գործողությունների մեջ՝ քննարկելով և ավելի 

խորությամբ ներկայացնելով իրենց 

փորձառությունը՝  ձևավորելով նոր գիտելիք: 

 Քանի որ  աշակերտները գործողության 

անմիջական մասնակիցներն են, ձեռք բերված 

գիտելիքներն առավել մնայուն են լինում: 

 Աշակերտները    սովորում    են    աշխատել 

տարբեր համոզմունքներ, արժեքային 

համակարգեր,    ընդունակություններ և 

փորձառություն ունեցող անհատների հետ: 

 Բացառված չէ, որ սովորելու 

գործընթացը կվերածվիզվարճության: 

 Մասնակիցները կարող են չափից շատ 

տարվել իրենց դերերով և հետագա 

վերլուծության ընթացքում կորցնել 

օբյեկտիվությունը: 

 Գործողության կատարումը կարող է 

ինքնանպատակ դառնալ և շեղել 

դասավանդվող նյութից: 

 Դերախաղով ներկայացվող դեպքը 

կարող է ամբողջությամբ 

չհամապատասխանել 

վերլուծության նյութին: 

Մեծ մանկավարժ Սուխումլինսկին ասել է տարրական դպրոցի մասին. «Տարրական դպրոցը պետք է տա 

գիտելիքների կայուն շրջանակ, և ոչ միայն տարրական թևը, այլ նաև մյուս օղակները: Ուսուցումը պետք է կապված լինի 

մտավոր ֆիզիկական, աշխատանքային, գեղագիտական, բարոյական ուժերի, այսինքն բազմակողմանի խաղի հետ, լինի 

հուզիչ, հետաքրքիր և դառնա մի գիրք, որը երեխան ցանկանա կարդալ»: «Արդեն սովորելը նրանց համար դառնում է 

հետաքրքիր, գրավիչ, ուր կա խաղի «պայծառ լույսը»»: Խաղը երեխայի մտածողության ազնիվ զգացմունքների 

ու ձգտումների կենսատու աղբյուրն է: 

Երեխայի ուսումնական գործընթացում մեծ տեղ է տվել խաղին նաև Մակարենկոն ասելով. « Երեխան պետք 

է խաղա, նրան ոչ միայն ժամանակ տալ խաղալու, այլև խաղով հագեցնել նրա ողջ կյանքը»: 

Եզրակացություն 

 
Օտար լեզուն, որպես ուսումնական առարկա, նպաստում է սովորողների ընդհանուր կրթության մակարդակի 

բարձրացմանը, զարգացնում նրանց ճանաչողական կարողությունների խոսքն ու մտածողությունը: 

Դերային խաղերի ընտրությունը՝ որպես օտար լեզվի ուսուցման մեթոդ, լուծում է երկու կարևորագույն խնդիր՝ 

ծառայում է ուսուցման հիմնական նպատակի իրականացմանը և նպաստում սովորողների մոտիվացիային: Իսկ 

մոտիվացիան ցանկացած գործի արդյունավետության կարևորագույն գրավականն է, առավել ևս ,երբ այն մեծագույն 

հաճույք է պատճառում, չէ որ ինչպես ասում է Ֆ. Շիլլերը «Խաղի ժամանակ իր սեփական ունակությունները 

բացահայտելիս՝ մարդն այնպիսի հաճույք է զգում, ինչպիսի հաճույք ,  որ զգում է նկարիչը՝ ստեղծագործելիս»: 

Դերային խաղն իրենց ներկայացնում է մեկ կամ մի խումբ անձանց կողմից որոշակի իրադրության խաղային 

մոդելավորում, որը, հետևաբար, նպաստում է սովորողների միջև համագործակցությանը, միջանձնային և 

հաղորդակցական հմտությունների ձևավորմանը: 

Եվ այսպես ուսումնասիրելով մասնագիտական գրականությունը, կատարելով փորձարկումները, եկանք 

հետևյալ եզրահանգումների՝ 

 Կրտսեր դպրոցականի կյանքում կարևոր տեղ է գրավում դերախաղը: 

 
 Դերային խաղերի կիրառությունը զարգացնում է աշակերտների միջև միջանձնային հարաբերությունները 

 
 Ակտիվորեն զարգանում է աշակերտի ստեղծականությունը և երևակայությունը 

 
 Խաղը երեխայի կյանքի զարգացման գործոնն է 

 
 Դերային խաղերը անհրաժեշտ են աշակերտներին, այլապես նրանք կմեծանան բարդույթավորված, սեփական 

կարծիքից զուրկ, ագրեսիվ 

 Մանկական խաղը մշակվել է հոգեբանության կողմից և համարվում է ամենակարևոր գործընթացը երեխայի 

կյանքում, հատկապես նախադպրոցականի և կրտսեր դպրոցականի կյանքում: 

Այսպիսով, դերային խաղը իր ուսումնական ու ուսուցողական բովանդակությամբ այնուամենայնիվ խաղ է. 

 
ուրեմն սովորենք՝ խաղալով և խաղանք ՝սովորելով: 

Օգտագործված գրականություն 

 
 Մ. Գ. Աստվածատրյան Օտար լեզվի դասավանդման մեթոդիկա 

 
 Ուսուցողական կրթության հիմունքները և մեթոդները 

 
 Ջ.Ռոդարի. «Ստեղծագործական երևակայության քերականություն» 

 
 «Ժամանակակից մանկավարժական մոտեցումներ» Ձեռնարկ մանկավարժների և ուսանողների համար Ս. Տ. 

Վարդումյան Նոյյան Տապան 2005թ 

 Музыченко О.В. Ролевые игры в обучении иностранному языку в школе 

 
 80 fiches pour la PRODUCTION ORALE 


